
LAL ISUA LO KAL CHHAN
Khawvêla Lal Isua lo kal chhan hi sawi kim mai sèn rual a ni lo. A

point ang lek fangin kan sawi diat diat ang a; pakhat chauh pawh hi sawi fé
tham an tling vek. Hêng kan sawite hian kan nun leh rawngbàwl chhan a hril
thui hle tùra ngaih a ni.

1. Boralte zawnga chhandam tùrin (Lk 19:10): He thu hi Lal Isuan Zakaia
chung thu a sawi \uma mi kha a ni a: “Vawiinah hian he inah hian chhandamna
a lo thleng ta; ani pawh Abrahama fapa a ni si a. Boralte zawnga chhandam
tùrin Mihring Fapa hi a lo kal a ni rêng si a,” a ti a.

2. Mi sualte chhandam tùrin (1 Tim 1:15): He thu hi Tirhkoh Paulan rinnaa a
fa, Timothea hnêna a sawi a ni: “Krista Isua chu mi sualte chhandam tùrin
khawvêlah hian a lo kal, tih hi a rinawmin a pawm tlâk êm êm a ni; an zínga
mi sual ber ka nih hi,” tiin.

3. Diabola hnathawhte tiboral tùrin (1 Jn 3:8): Isua zirtír Johanan Diabola a
dodàlzia Pathian faten hria se a duhzia a hrilhna a ni: “Thil tisualtu chu
Diabola a\anga chhuak a ni; Diabola chuan a tìr ata thil a tisual si a. Pathian
Fapa lo lan chhan ber chu Diabola hnathawhte a tihboral theih nán a ni,” a ti.

4. Thih hlauh vànga bâwiha tàngte chhan chhuak tùrin (Heb 2:15): Naupangte
anga mihringa lo piang, Krista chu ‘thih hlauh vànga dam chhúnga bâwiha
awm zawng zawngte chu a chhan chhuah theihna tùra lo kal’ a ni si a.

5. Rawngbáwl tùr leh mi tam tak tlan nána a nun pe tùrin (Mk 10:15): He thu
hi Lal Isuan intilal lova, inngaitláwm tùra a zirtírte a hrilhna a ni – “Mihring
Fapa meuh pawh rawngbàwlsaka awm tùrin a lo kal lo va, rawngbáwl tùr
leh mi tam tak tlan nána a nun pe zâwk tùrin a lo kal a ni si,” tiin.

6. Thutak hriattír tùrin (Jn 18:37): Thutak leh a awmzia pawh hre lo, Pilata
hnêna Isuan a hriattírna a ni. “Thutak hriattír hi ka pian chhan leh khawvêla ka
rawn kal chhan a ni. Tu pawh thutaka mi apiangin ka thu an pawm \hin,” a ti.

7. Nun an neih nán, tam taka an neih nán (Jn 10:10): Rûkru nèn inkhaikhinin
he thu hi Lal Isuan a sawi a: “Rûk hmang chu ru tùr leh tihlum tùr leh tichhe
tùr lo chuan a lo kal lo. Kei zawng nun an neih nán, tam taka an neih nán lo
kal ka ni,” a ti. Nun tam chu nun hlu, chatuan nunna, nun tlo, nun daih zai,
vàn nun, nun malsâwm, rah chhuah nun, beràmte tána nun pe zo tihna te a ni.

Hêng Lal Isua lo kal chhan kan sawi tâkte hi tihlawhtlingtu, a
hmanrua ni thei teh ila aw!

† TUARPUINA:
1) Pi Hranghrimi (72), Thingdawl, Pu C.

Lalronghaka, Evangelist, Pecharthal (Tripura Mission
Field) nu chu ni 9.12.2018 khán Tuberculosis (TB)
avàngin a thi.

2) Pi Lalchhandami (64), Ramhlun ‘N’, Pi
Lalengzami, Craft Teacher (Siliguri Mission Field) nu chu ni
10.12.2018 khan thin \ha lo leh pum puar avàngin a thi.

3) Pu F. Lalrinsanga (45), Chhinga Veng, Nl.F.
Lalruatpuii (Missionary Orientation) pa chu ni 12.12.2018
khán Lung \ha lo avàngin a thi.

4) Upa DK Dawnga (80), Champhai, Pi Lalngaihnemi
Headmistress, Persang (HM ‘N’) pa chu ni 27.12.2018
khán Zunthlum leh Asthma avàngin a thi.

5) Pi Rotluangi (90), Dawrpui, Rev. V. Lalkima,
Field Secretary (Nepal Mission Field) nu chu ni 3.1.2019
khán thaw-hah avàngin a thi.

6) Pu H.C. Rualthanga (90), |huampui, Aizawl, Pi
Lalengzuali, SN, Winchester (Barak Area) pa chu ni
10.1.2019 khán a thi.

7)Pi Lalhruaii (69), Mamit Bazar, Pu
Lalnun\âwmpuia, Evangelist Teacher, Malsury (HM ‘S’)
nu chu ni 16.1.2019 khán  Chuap Cancer avàgin a thi.

Synod Mission Board-in lusún chhúngte a tuarpui
êm êm a ni. Pathianin thlamuanin awmpui rawh se.
† PHBS BATCH 62-NAAH ZIRLAI 23: Presbyterian Hindi
Bible School Managing Committee-in PHBS-a zir tùr zirlai
23 (Mipa 6 leh Hmeichhia 17) a lâkte chuan January -
June, 2019 chhúng an zir ang. Batch 62-na an ni.
† MSK EVANGELIST THARTEN HNA ZAWM: Masihi
Sangati Working Committee-in kum 2019 chhúng thawk
tùra Evangelist 13 a lâkte chuan an hna an zawm fel tawh.
† SYNOD MISSION BOARD HNUAIA SUB-COMMITTEE
MEMBER THAR RUAT: Kum 2019-2021 (kum thum term)
chhúnga SuB-Committee member hrang hrangte:

KEIMAHNI

A. Ramthar Chanchinbu Editorial Board:
i) Upa Dr. Lalnundanga
ii) Upa K. Lal\hakima

B. M.T.C. Governing Board (SMB aiawh):
i)  Rev. Lalchhuanmawia
ii) Upa H. Thangmawizuala
iii) Upa P.C. Lalrin Mawia

C. MDTC Committee:
Chairman - Secretary, SMB
Secretary - Director, MDTC
Ex-Officio - i) Executive Secretary, i/c SMB

ii) Co-ordinator, MSB
BEC aiawh - i) Rev. C. Lalramchhana

ii) Upa K. Sanghmingthanga
Member - i) Chairman, Kawnpui Bial

ii) Pastor i/c Kawnpui Bial
iii) Bualpui Koh. Comt aiawh

D. Masihi Sangati Working Committee:
Chairman - Secretary, SMB
Secretary - Director, MSK
Ex-Officio - i) Executive Secretary, i/c SMB

ii) Co-ordinator, MSB
BEC aiawh - i) Rev. R. Lalnuntluanga

ii) Upa H. Thangmawizuala
iii) Upa Dr. R. Lalnundanga

E. Hindi Bible School:
Chairman - Secretary, SMB
Secretary - Principal, PHBS
Ex-Officio - i) Executive Secretary, i/c SMB

ii) Co-ordinator, MSB
Member - i) Rev. Vanlalbela (Thawktu aiawh)

ii) Director, MSK
BEC aiawh - i) Rev. F. Lalrinnunga

ii) Rev. Lalchhuanmawia
F. Ramthar Hostel Managing Committee:

Chairman - Secretary, SMB
Secretary - Warden, Ramthar Hostel

[phêk 8-ah chhunzawm...]

FIELD CHANCHIN THAR
ARUNACHAL & ASSAM MISSION FIELD ‘WEST’

Kan Field chhúngah hian Pastor Bial pali - Bomdila
(2002), Thrizino (2009), Madhuripathar (2011) leh
Itanagar (2014); Kohhran puitling – 18, Preaching Station
-11 leh Fellowship – 4, Kohhran member 2010, Dàn
zawhkim – 1275, Kohhran Upa – 3 an awm a. Missionary
75 (Minister 5 telin) leh Field Worker 41(Minister 1 telin)
kan nei a. Hêng Field Workers zíngah hian School-a thawk
ringlo 14 kan nei a ni. Kum 2018 chhúng khán ringthar
200 kan target a, Pathianin 161 min pe a, kan lâwm hle
a ni. Assam lama kan sikul neih, St.Peter H/S, JMS
Simenchapori M/S leh JMS Laimekuri M/S-ah te hian
zirlai admit sèn loh kan nei \hìn a, kum 2018 chhúng
khán zirlai 1,422 lai kan nei a ni.

Kum 2017 kum tàwp lam khán JMS Laimekuri-
ah Takam Mising Porin Kebang (TMPK), Mising Zirlai
Pawl te chuan Inrinni sikul kan chawl \hìn leh Sakhaw
lam hawi sikula kan zirtir \hìn ngaimawhin harsatna
min siam a. A tàwpah chuan Kohhranhote \awng\aina
leh thawktute inpêkna zárah inremna \ha tak kan nei
leh thei ta a, harsatna awm lovin kum 2018 pawh sikul
kan kal leh ta a ni.

Kum 2018 chhúng khán kan Field chhúngah Biak
In panga sak a ni a, pahnih hawn fel tawh a ni a, pakhat
hi ni 11 Janauary, 2019 a hawn tùra ruahman a ni a.
Pahnih dang hi kumin chawhma lama hawn tùra hma
lâk mék a ni. Hêng Biak Inte hi Kohhranhote
\hahnemngaihna avàng liau liauva sa thei kan ni a, kan
lâwm hle a ni.

Kum 2018 chhúng vek hian thawktu quarters
pasarih sak a ni a, pali hi luah a ni tawh a, pathum dang
hi March thla tawp ah chuan luah theiha zawh tum a ni
bawk. Thawktute chènna tùr quarters sak ngai kan la
nei nual bawk. Biak In hmun leina tùr Naharlagun
(Itanagar) ` 30,00,000/- leh Silapathar (Assam) ‘

10,00,000/- Mission Board kal tlangin kan hmu hlauh
bawk a, hêng kan sum hmang hian Biak In hmun lei fel
a ni tawh a, kam lâwm hle a ni. A hmun tùr kan nei tawh
a, a sakna tùr erawh Kohhranhote kal tlanga Pathian
hna thawh kan thlir mék a ni.

Ni 18 – 21 October, 2018 chhúng khán
Bawngkawn Ramthar Committee mi 20 in kan Field
chhúng Itanagar Bial leh Madhuripathar Bial min rawn
tlawh a, kan lâwm hle a ni. Ni 13 – 20 November, 2018
chhúng khán Madhuripathar Pastor Bial chhúng Sikari
P/S hmunah, Biak In leh thawktu quarters sa-in,
Madanrting Kohhran Shillong a\angin mi 32 zet in Work
Camp an rawn nei a, an thawk hlâwk hle a, an Biak In
sak pawh ni 24 Nov.2018 khán hawn a ni nghe nghe a
ni. Ni 22 – 25 November, 2018 khán Shillong Mizo
Kohhran bul tumin Itanagar-ah Healing Crusade neih
a ni a, kan hlâwkpui hle bawk. Shillong a\angin mi 40
zet bus hire-in an rawn thawk thla a, an inpêkna a
ropui hle a ni.

Kuminah hian Bomdila Pastor Bial chhúng
Rahung-ah thawktu kan hmuh theih chuan hma lâk thar
leh tum a ni a. Rahung hi tûn hma lamah Missionary-te
pawhin an lo awm chilh tawhna khua a ni a, hun rei
tawh tak a\angin thawktu kan dah theih tak loh avàngin
Kohhran a ding ta lo a ni. Rahung khua hi Sartang hnam
ho chènna khua a ni a, beiseina pawh kan nei sang hle
a ni. Thrizino Bial, Upper Bhalukpong-ah Craft Centre
thar hawng tùrin kan inbuatsaih mék a, Lower
Bhalukpong-ah Missionary dah thar tùrin kan
inruahman bawk.

Kan Field-ah hian kan thawhna a rei tawh
ngaihtuahin a ram mi, rawngbáwltu nghet atána chher
tùr kan nei lo hle. Kohhranah pawh hruaitu tam zâwk hi
chu Missionary an la ni a, Kohhranhote \awng\aipui kan
ngai hle a ni.

Rev. R. Lalrinsanga, Field Secretary
Mobile No: 8974236236

SERMON
HEI HI KEHSAWMNA CHU A NI

[He thu ziaktu, John Collison-a hi Africa rama hnathawk
tawh, Sâp Missionary a ni a. A thu ziak hi chhuah ve kan díl a, a
chhànna chuan Pu Collinson-a rilru a tilang hle. Hetiang hian a
rawn chháng a: “’Kehsawmna’ tih thu chhuahna lehkha kha in duh
duhin, \angkai leh \ûl in tihna hmun leh huna piangah lo hmang
ang che u. Kei ka tán pawh a thu tinreng hi pakhat khatin zir thar
fo a ngai a ni. Keima mi mal tawnhriat nung sara mi ka ziak chhuah
lai chuan, ni tina ka awm dàn ai mahin inlàrna mawi tak ni mai
theiin ka hria a ni,” tiin. - Biakhmingthanga Chhangte, Kolasib
Vengthar]

A cháng chuan “Kehsawmna hi a awmzia eng
nge ni?” tiin miten min zâwt \hìn a; kehsawmna hi sawi
fiah a awlai lo viau. Mahse, Isua awm dànahte khán, a
bîk takin kraws a pan lai leh an khenbehna a awm dànah
chiang takin hmuh theih a ni. Mahni mi mal tán hetiang
kawng hian hman theih a nih ka ring:

Pathian duh záwng tih
ka tuma, ka kristian
unauten min hriatthiam si
loh hunah, “A unaute pawh
chuan Amah an ring si lo
va,” tih thu ka hrechhuak
a, Johana 7 : 5-a mi kha.
Tichuan, min hriatthiam
lohna chu ka pawm mai
zâwk a, ka lu ka kaikûn a,
HEI HI KEHSAWMNA
CHU A NI.

Miten ka chanchin dik
lo taka an sawiin emaw, min
sawi chhiat luih tlatin

emaw hunah, Isua pawh
dâwtin thil tisualah an puh
kha ka hre chhuak a.
Mahni thiam inchantir
\âlh tum lovin, an mi
sawichhiatna chu pawm
maiin ka lu ka kaikûn a,
HEI HI KEHSAWMNA
CHU A NI.

Kei aiin mi tu emaw an
duhsak a, kei chu min pêk
kân lui hlauh mai a. Mahse,
Luka 23:18-a mi “He mi hi
chu tiboral la, Barabba kha
min chhuahsak zâwk

rawh,” tia an au kha ka hre
chhuak a. Tichuan ka lu
kaikûnin, kei min hnâwl-
na chu ka pawm mai a,
HEI HI KEHSAWMNA
CHU A NI.

Thil ka lo ruahman vete
chu sirah min hnâwlsak a,
mi dangte duhàmna
avàngin, kum tam tak
chhúnga ka hnathawh chu
tihchhiat a ni ta tih ka
hmuhin Matthaia 27:31-a
mi, amah chu Kraws-a
khenbeh tùra an hruai
Isuan a inphal a, hlawh-
chhamna hmun chu a
pawm mai tih ka hre
chhuak a. Hleih bîk
neihna (rorèlna dik lo) chu
thin na lo takin ka pawm
ve a, HEI HI KEHSAWMNA
CHU A NI.

Pa Pathian nèn inrem
taka kan awmna turin sual
thupha chawina (confession)
leh thil tihsual siam that
lehna (restitution) kawng
tlâwm tak zawh a \ùl hunin,
Philipi 2:8-in a sawi, Isua
chu “A inngaitlâwm a, thi
khawp hiala thu zàwmin a
lo awm ta a, kraws-a
thihna ngei chu,” a tih kha
ka hre chhuak a. Tichuan,

ka lu kaikûnin mualpho
taka zahna chu ka
tiduhin, ka tuar peih ta a,
HEI HI KEHSAWMNA
CHU A NI.

Kristian ka nihna hi dik
lo takin miten an hlâwk
nána hmanga, ka thil
neihte vàntláng ta anga min
cheisak laiin, Matthaia ziak
bung 27 cháng 28 leh 35-a
mi thu, “A puante an
hlihsak a, \hûm váwrin a
silhfente chu an insem a,”
tih kha ka hre chhuak a.
Ka lu ka kaikûn a, amah
avànga ka thilte ka chànna
chu lâwm takin ka pawm
a, HEI HI KEHSAWMNA
CHU A NI.

Mi tuin emaw
ngaihdam theih rual lohva
ka pawi a khawihin, an
khenbeh laia Isua
\awng\aina Luka 23:24-a mi
“Ka Pa, anni hi ngaidam
rawh, an thiltih hi an hre lo
a nih hi,” a tih kha ka hre
reng a. Tichuan, ka lu
kaikûnin, min hmangaihtu
ka Pain a phal sak ang
zêlin, eng tiang pawha ka
chunga miten an tih apiang
chu ka pawm a, HEI HI
KEHSAWMNA CHU A NI.

Keiin ka tih theih rual
loh leh, hun leh mihring
theihnain a tlin loh tawp,
miten ka laka an beisei tlat
si chuan Luka 22:19-a mi
“Hei hi ka taksa, in aia pêk
tur chu a ni,” tia Isua thu

sawi kha ka hre chhuak
\hìn a. Mahni nawmsakna
ka châkzia leh mi dangte
tána inpêkna ka
tlâkchhamzia chu pawi ka
tiin ka inchhîr a, HEI HI
KEHSAWMNA CHU A NI.

Member - i) Rev. J.H. Zaikima
ii) Upa P.C. Lalrin Mawia
iii) Rev. Lalchhuanmawia

G. Ramthar Education Committee:
Chairman - Secretary, SMB
Secretary - Supervisor of Schools, SMB
Member - Executive Secretary, i/c SMB
Headmaster - i) Pu P.C. Ramchhanngama,

aiawh Damparengpui
BEC aiawh - i) Upa K. Sanghmingthanga

ii) Rev. R. Lalnuntluanga
iii) Rev. F. Lalrinnunga

H. Media Sub-Committee:
Chairman - Secretary, SMB
Secretary - Director, MSK
BEC aiawh - i) Rev. C. Lalramchhana

ii) Upa K. Lal\hakima
iii) Rev. Lalchhuanmawia

Member - i) Coordinator, Synfo
ii) Upa Zonunmawia,

Mission Veng
iii) Upa C. Lalremsiama,

Aizawl Venglai
Ex-Officio - i) Executive Secretary i/c SMB

ii) Coordinator, SMB
† B. Ed PASS: October 2018 issue-a Missionary B. Ed.
pass tharte hming tàrlanah khán Pu Laldinpuia,
Gharmura (Barak Area) hming kha lo tàrlan hmaih palh
a ni a. Ani pawhin a hna a chhunzawm tawh a ni.

[KEIMAHNI - chhunzawmna]

BUH HMUN A|ANGIN
HRUIDUKA RAWNGBÀWLNA REPORT 2018

R. Lalzawmliana
Headmaster, Hruiduk

Home Mission North huam chhúng - Marpara
Ramthar Pastor Bialah hian Kohhran 10 a awm a, chung
zínga Hruiduk Kohhran (Branch Church) hi kum 1991-
ah din a ni. Kohhran Member zât hi 210 (ringthar telin)
kan ni. Tual upa pahnih kan nei bawk. Kum 2018
Chhawrpial Presbytery chuan Kohhran puitlinga hlan
kai leh Kohhran Upa thlan min phalsak. Kohhran thlarau
lam nun hi a nuam viau mai.

Hruiduk khua hi
Chakma khua a ni a, he
khua hi Pu Liansuama
Minister-in kum 1990
kuma a din a ni. Mihring
1200 vêl awmin In 270 vêl
a awm. Mizo leh Chakma
hnam inkára harsatna a
awm cháng pawhin an buai
nêp deuh a ni àwm e. Mizo
\awng an thiam tlángpui.

Kohhran din tirh a\ang
khán rawngbàwlna a kal
chho ve zêl a, ringthar neih
erawh a har hle thung. Kum
2013 a\anga 2017 chhúng
erawh ringthar nei mumal
lovin kan awm a; chutih
laiin, Kohhran chhuahsan
kan nei nual thung. Kum
2018 kum tìr a\ang khán

Kohhranin rawngbàwlna
huang a zauh chho va.
Ringthar nei tùra hma lâk
chhoh a rél a, Target atán
ringthar 50 neih kan tum
a. Zirtírtuten sikulah ni tin
\awng\ai rualna kan nei
\hin a, kan thupui hman
chu ringthar 50 neih a ni.
Chutiang bawkin Kohhran
pawhin Inrinni zàn
\awng\ai rual leh zíng
\awng\ai Inkhâwma kan
thupui pawh ringthar 50
neih tho a ni.

Zirtírtu hi pakua kan
awm a, Kohhran hma lâkna
bawhzui nán ni hnih
nilengin Biak Inah kan
\awng\ai ho va, thawktute
pawh kan phûr tláng hle.

http://www.mizoramsynod.org

Hêng lai hmuna ringthar
neih hi thil awlai lo angreng
tak a ni a, hma lâkna
huphurhawm tak a ni.
Beiseiawm lam aiin a
harsatzia thu kan dawng
tam hle. Chung lam
rinchhanna tak tak nèn
hma kan la ve niin kan hria.
Thawktute kan inthurual
êm êm a, kan kawi dial dial
a ni ber mai. Kohhranah
pawh kan inpawh telh telh
a, ringthar rim nam hrih lo
mah se hma la ho thei tùrin
kan inthurual ta êm êm mai
a, thil ropui tak a ni.

Kumin Beihrual prog-
ramme-ah pawh kan
\awng\aina thupui chu a
hmaa mi tho a ni. Nilai zàn
inkhâwm hi Kohhran mite
inah kan inkhâwm kual
\hin a, kan \awng\ai rual
ziah a, kan thupui ngai tho
kan hmang \hin. Beihrual
programme-ah ringlo ina
inkhâwm kan rawt a: dik
tak chuan a huphurh awm
angreng. Min lâwm hran lo
va, keini lam pawh ringlo
inah chuan kan tlángnél
lêm lo hle.

Tichuan, huphurh leh
zâm ru tak siin ringlote

inah kan inkhâwm chho ta
a. A \henin zai an phal a,
\awng\ai an phal lo va, a
\henin thusawi an phal lo
bawk a. Mahse, mak
angreng takin inkhâwm
kan pung chho ta hle a,
sikul naupang nèn 60, 70,
80 kan kai chho ta a. Kan
pung zêl a, thusawi leh
\awng\ai rual pawh chu an
phalna la êm êm lovin kan
hmang chho ta a.

Beihrual programme
zawh hnuah Kohhran
chuan Ningani zàna ringlo
ina inkhâwm a rél a.
Tichuan, min sáwmtu pawh
an awm chho ta zêl a, a
làwmawm a, \hahnemngaih
a na ta hle. December thla
tìr thleng khán Ningani
zàna ringlo ina inkhâwm
chu kan chhunzawm ta a
ni. Hetah pawh hian kan
\awng\ai rual ta zêl mai.

Ni 9.9.2018-ah ringthar
Baptisma prog-ramme siam
a ni a. Bialtu Pastor Rev.
Hmingthansanga kutah mi
14-in Baptisma an chang ta
mai a, kan lâwm hle. Thâ
thlah hauh lovin thawktu
leh Kohhranhote kan \ang
a. Ni 4 Nov., 2018-ah Bialtu

Pastor Kutah mi 24-in
Baptisma an chang leh ta
a, kan lâwm teh asin. Ni 23
Dec., 2018 khán Bialtu
Pastor kutah mi 15-in
Baptisma an chang leh ta
bawk a. Kan \awng\aina,
ringthar 50 neih kan beisei
chu 53 kan nei ta a ni.

Hemi rual hian Kristian
hmasa Buddhist-a lêt leh
tawh chhúngkaw hnih an
lo kîr leh bawk. Inthurual
leh inlungrual taka kan
\awng\aina Lalpan mal a
sàwm a ni ber mai. Tûnah
hian Kristiana la inpe lo,
inkhâwm ve fo kan nei
bawk. Pitar leh putar, Biak
Ina la inkhâwm ngai rêng
rêng lo an rawn inkhâwm
\an ta bawk. ‘Hetah lo \hiat

mah se, hmun dangah a din
thar’ tih hla dikzia kan hmu
mék e. Pathian chu fakin
awm rawh se.

Khawtlang nèn kan
inpawhna a \ha hle -
harsatna an neih pawhin
kan tlanchhe bik lova,
inpuih a \ûlna apiangah
kan inpui tláng a ni. A lan
dàn maiah hi chuan
ringthar hi kan nei leh
thuai a beiseiawm. Rawng-
báwltute hi mite tán taksa,
rilru, thlarauvah hruaitu,
kantu, ngaihsaktu kan lo ni
reng thei. Chanchin |ha -
Lal Isua hi buaipui a lo
nuam ber e. Mite Krista ke
bula hruai thei tùra min
tichaktu, Lalpa chu chawi-
mawiin awm zêl rawh se.

Pheikhawk siamtu company lian tak pakhat hian  a
hnuaia thawk mi pahnihte chu thliarkár pakhat, hnam
mâwlho chènna hmunah sumdawnna atána hmunhma en
tùrin a tír a.

Pakhat chuan, “Lo haw leh mai a \ha ang. Helaiah
hian tu man pheikhawk an bun ngai lo,” tiin thu a thawn a.
Pakhat zâwk chuan, “Lawng khatin pheikhawk rawn thawn
nghâl thei ula, a \ha hle ang. Tu man pheikhawk an nei lo va,
hralh a tla khawp ang,” tiin thu a thawn lêt thung.

Chanchin |ha la hre ngai lo, ngaihven hauh lo leh
Chanchin |ha tel lo pawha hlim taka khawsa thei nia langte
bulah hian eng nge i tih dâwn?

RAMTHAR INKHÂWMPUI KAN HMANG

Upa B. Dengkhuma
Bairabi South

Kum 2017 Pastor Bial Inkhâwmpui chuan, ‘Kan
Bial chhúngah Ramthar Inkhâwmpui neih ni se’ tiin a rél
a. October thlaah Crusade nèna chhunzawmin
Inkhâwmpui chu hman a ni a. A zawngchhang tlâk viauva
hriain, kum 2018 Bial Inkhâwmpuiin Ramthar
Inkhâwmpui neih leh a rél a. Bial Standing Committee-
in Organising Committee dinin ni 23-25 November,  2018
chhúngin Bairabi South Kohhranah Ramthar
Inkhâwmpui Vawi 2-na hman a ni.

Inkhâwmpui hmang
tùra lo kal, palai riak lût
zawng zawng hi 80 vêl an
ni a. Hêng zíngah hian mi
70 vêl zet hi Bru hnam an
ni. Pangbalkawn Pastor Bial
te, Suarhliap Pastor Bial leh
Kaisanari Pastor Bial te
pawh Ramthar Inkhâwmpui
hmang tùra sàwm an ni a;
lánga lo kal mi 10  chuang
zet an awm bawk a ni.

Bairabi Pastor Bial hi
State pahnih - Assam leh
Mizoram chhúnga mi niin,
District pathum - Kolasib
District, Mamit District leh
Hailakandi District
chhúnga awm a ni a. Mizo
pawlh loh, Bru hlang
inkhâwm hranna hmun hi

hmun ruk a awm. Hêng Bru
kohhran bâkah hian Masihi
Sangati hi Ramthar
Inkhâwmpuiah hian tel
tùra beisei an ni bawk a.
Chûng kohhrante chu:-
1) Bairabi Dinthar B/C
2) Awrpuara Veng B/C
3) Gurguti Kohhran
4) Gurguti Khawthar Flwshp
5) Gurguti Salka P/S
6) Gurguti Bata Fellowship
7) Masihi Sangati B/C

Bairabi Gurguti Bata
Fellowship hi kan Bialin
Missionary kan dahna
hmun a ni.

Ramthar Inkhâwmpuia
hun kan hman dàn tlángpui
chu hetiang hi a ni:

Thupui: Lal Isua - Khawvêl
Chhandamtu (Joh 14:6)
Speaker : Pi Hauthangpuii,
Kolasib Saidan

Ni 24.11.2018 (Inrinni)
dár 10:00 AM a\anga 12:30
PM-ah Cultural programme
hlimawm tak hman a ni a.
Bru lâm chi hrang hrang -
Beroiya, Mendol, Thlangra
làm leh Thleng làm te;
Christian Devotional Action
Song te, Kristian Dailaw
kan tih te bâkah Bial
chhúng kohhran hrang
hranga K|P Branch te
a\angin ‘Siktui Thiang Làm’
te, ‘Cheraw’ te leh Masihi
Sangati a\angin Gurkhali
làm te entír a ni a.

Chawhnu lamah Sport
item leh intihhlimna chi
hrang hrang - Football te,
Ball vawm (hmeichhe tán)
te, Vaiza hih thar bana
inlawnsiak (mipa tán) te a
ni a. Bial chhúng Ramthar
kohhran, a bîkin \halaite a
híp khâwm \ha hlea hriat a
ni. A hlimawm a, a hlâwk
hle bawk.

Inrinni tlaiah hian a
thlengtu Bairabi South
Kohhranten Inkhâwmpui

palaite tána ruai an
buatsaih chu hlim takin
kan ei ho a, tlai kan inti hle.

Ramthar Inkhâwmpui
Speaker Pi Hauthangpuii
hian Bru \awng vekin Pa-
thian thu a sawi a. Thuchah
hi an ngaithla \hain an
hlâwkpui hlein a lang.

Ramthar Inkhâwmpui
pual hian Hla Bu siam a ni
a, Kristian Hla Bua mi lehlin
Bru \awngin hla 25, Masihi
Sangati hla 7 leh Mizo hla
9, a vaiin hla 41 dah a ni a.
Hêng Hla Bu te hi
inkhâwmpui hmangtuten
an hlut hle bawk a ni.

Inkhâwm ban apiangin
fellowship neih a ni a.
Hêngahte hian Ramthar
kohhran a\ang hian item an
nei \ha \hin hle a, a hlâwk
tak zet a ni.

Mizoram Synod-ina
Ramthar rawngbàwlna kan
neih mékah rawtna leh
hmathlir tlém han sawi ve ila:

Mizoram Presbyterian
Kohhran hian Chanchin
|ha hril hi kan bei uar sauh
sauh zêl a, a làwmawm hle.

Chutihrual chuan field
hrang hranga kan rawng-
bàwl dàn chipchiar leh
kalphung te hi Ramthar
Board hian tûn aiin hre
chiang lehzual se - Field
Secretary-te inthlâk kual
avànga Missionary-ten
harsatna an neih thu hriat
zauh tùr awm \hin te a lo
bo theih nán.

A ram mite \awng
thiam Evangelist neih te,
field hranga Gospel Team
siam te, kan Missionary
Training College-a Culture
subject zirtír te hi kan
rawngbàwlna atán hian a
\angkai ngei a rinawm.
Kan kohhran dinte hi
tuamhlâwm lutuk lo ila;
mahni kea ding thei tùra
zirtírna pêk tam a
pawimawh hle niin a lang.
Kan rawngbàwlna chhúng
hi hneh taka enkawl ni se;
hmun danga inzár darh
chak lutuk hian ringtu
fahrah a siam zâwk ang
em? Ramthar rawngbàwl-
na atán hian Target mumal
tak neiin kal ila, Synod
Finance Department
pawhin department dang
angin hrút rual mai ngawt
lo se.

India ram hi tûnah
chuan ram hmasâwn chak
tak a lo ni ve ta a, hma-
sawnnain thingtlang kil-
khâwr ber te pawh a thleng
zêl tawh a. ‘Indirect evange-
lism’ lama kan sum sen
titléma, ‘direct evangelism’
lam hi tûn aia nasa zâwka
uar ni se. Indirect evange-
lism lam kalsan hret hret
hi evangelism lama kan
sum sen inang rau rauvah
ram kan zauh chak zâwk ka
lo ring ve deuh \hin.

Kan rawngbàwlna hi a
luhchilh záwng tak takin
Ordained Miniter-te a tam
thei ang lût ta se, India ram
chhim leh hmar kohhran te
nèna thawh hona kawng te
dap zêl ila, an hnuaiah Asst.
Pastor-in emaw a theih
chuan thawk ila. India rama
kohhran lo ding sate hi a
tam zâwk, a hminga
Kristian ringawt nia lang te
hi chêttír dàn zawn te hi min
tírtu duh záwng niin a lang.
Presbyterian chauh hring
lovin ‘denomination’ hrang
pawh ni se Kristian \ha tak,
kohhran chak leh nung tak
kan hrin chuan kan
Pathian hi a lâwm tho ang
tih ka ring \hin a ni.

CHAKMA CONVENTION TAK KHA AW!

 P.C. Lalthankhumi, Evangelist
Pangtlang, HM ‘S’

Kum 2010 October thla a ni a, Missionary-a ka
luh kum niin, Zawlpui bial Putlungasiha ka awm lai a ni
a. Chhim lamah hian Kohhran innèkna a nasa êm êm a;
kum 2009-ah ngei pawh Bru Baptist Church a lo ding a.
A hnam ang záwngte pawhin na takin thli a lo tleh a, kan
kohhran member pawh tam takin min chhuahsan a,
\hinlung an tina hle a ni. Aw le, chutiang kárah chuan
kan léng a; amaherawhchu, Lalpan mi eng emaw zât chu
min hruai luhsak leh a ni.

Chutih lai kárah chuan
Chakma Convention kan
dawng tùr kha kan va phûr
êm! Zawlpui (Pastor
\huthmun) hmunah a ni a;
khatih lai hian Chhim Area
zawng zawngin a huhova
kan hman ho vek lai kha a
la ni a. Keini bial pawhin
phûr takin Pandal sain kan
hnatláng \hin a ni. Tichuan
Ningani hi thlen kim ni a ni
a, keini pawh kal tùrin kan
inbuatsaih a. Kawng dunga
awm kan ni a, zíng a\angin
motor thâwm kan hria a,
khaw hla deuhva awmte
chu a hma ni a\ang tea lo
chhuak an ni. Motor-ah an
rawn zai bawk a, boruak an
rawn siam thiam bawk a, a
nuam ve khawp mai.

Putlungasih a\angin
Km. 12 vêla hla a ni a, kal
thuai thuai a châkawm duh
khawp mai. Keini pawh
chawhnu lamah kan kal
phei ve a, mikhual pawh
kan tam ngei mai. Member
500 chuang kan kal khâwm
ve a, \henkhat chu hla tak
a\anga lo kal, kalkawnga ni
hnih lai rawn thang te an
ni hlawm a ni. Bial chhúnga
\halaiho kha Usher kan ni
a, zànah inkhâwm kan han
báng a. Kan bial chhúnga
mite mutna kan han sem
tùr mawlh kha a ni nuihtiza
báng lo chu.

Middle School kawtzawl
zau nuam takah Pandal sak
a ni a, sikul room zawng

zawng kha riahna tùr a ni
a. Usher-ho kan han kal
kual a; rizai keng,
awngphah an keng lo leh
awngphah keng, a dang
keng lo sit e an awm a. Kan
va han nui nasa tak êm! Kan
phu nuai nuai mai bawk si
nèn, kan tihngaihna hre lo
chuan sikul tual (pandal)-
ah kan han sawi ho leh a,
kan nui leh ringawt \hin. A
\hen verandah-ah \hut-
thleng chungah an mu
bawk a, vaihmite leh thosi
lah chu a tam êm êm bawk
si; puanthuah pawh chu
han inpêk sen a ni si lo.
Engtin nge an mut tâk
pawh kan hre tawh lo, a
va han hlimawm angreng
si êm!

Kum 8 lai liam ta ni mah
se ka thinlungah hian a la
thi thei tlat lo mai a; hemi
\uma Pathian hnathawh hi
a ropui ka ti hle a ni. Kan
speaker lah a inpêkna a
ropui bawk si a, amah chu
Pu Maya Ranjan a ni. Ka
vawi khat telna a ni a, nuam
ka tiin ropui ka ti a ni.
Thawktu te leh Office
a\anga lo kal te chu
‘\awng\ai kháwl’ kan ni a.
Kan Chakma ringthar tê tê,

a \hen phei chu pheikhawk
bun tùr pawh nei lo,
incheina mawi leh mawi lo
pawh ngaihtuah chuang
lova uar tak taka an han
lám han hmuh hian
thinlung a hneh a; hla
pakhat mah pawh thiam lo
mah ila kei pawh chu ka
lam ve \hin a ni. Khua a lum
deuh va, tui ren deuh a
ngai \hin bawk a ni. Ei
rawngbáwltuho pawh an
hah hle a, K|P lamte a
inchhâwkin an tlaivár hial
\hìn. Zirtawpni leh Inrinni
chu Counselling class leh
Sermon atán hman a ni.
Hemi \um hian mi 38-in
baptisma an chang nghe
nghe a ni. Lalpa chu fakin
awm rawh se.

Thu an ngaithla \ha
khawp mai a, a hlâwk
khawp mai. A tawp zànah
kan AS, Rev. Dr. C.
Chawnghminglianan thu a
sawi a, Chakma \awngin an
let ve thung a. A sawi \hain
a sawi fiah a, a nung bawk
a, a va han ropui êm!
Speaker lah hian nung
takin a let bawk a, a va han
ropui tak êm! Zai hi a nuam
êm êm zêl bawk a ni. Pu
Sawmtea, Lungsen J.E. te

nupain an motor, sound
system, electric guitar,
drums te nèn an rawn
thawh tawp \hin bawk, a va
han ropui tak êm! Pu
Sawmtea phei chuan
chatuan ram min pansan
tawh a ni.

A tawp zàn ngat phei
kha chu Pathian Thlarau
hian min uap hlein ka hria
a; kan han zai zawng
zawngte khân Zawlpui
khua hi a fan vêlin ka hria
a. Vàn hi a inhawng mai
hian ka hria, ka lam lai te
khán. Chu chu a tûkah
Lungsen Pastor Pu Tetea
(Rev. Lalthanzuala Chawng-
thu) leh Pu Sawmtea te
nupa nèn motor-ah kan tî

tî phei a, haw kawngah
nizàn thil thleng kan sawi
a. Chutah chuan Pu Tetea
chuan, “Stage kha kan zai
lai khán a nghîng,” a ti a.
Kan AS te pawhin an hria
a; tu ma sawi nghìn chi a ni
lo va, a nghet a, thil han tlu
mai thei a awm lo hrim hrim
a ni.

Pathian Thlarau
Thianghlimin a rawn
tinghîng a ni tih kan hria
a; lâwm tak leh tui takin kan
haw kawngah Pathian
Thlarau Thianghlimin min
awmpui a ni tih kan hriatin
kan lâwm êm êm a ni.
Chhiartu zawng zawngte
Lalpan malsàwm che u
rawh se. AMEN.

American Civil War lai khan sipai General pakhat chuan
“Hma lamah thâwm a reh a, a muanawm hle,” tih thu hi vawi tam
tak a thawn a. Chutah headquarters a\angin thu a lo thleng a.
“Muanna siam tura tirh i ni lo tih inhria la, hmélmate chu beia,
hnawt kîr tùra tirh i ni tih inhria ang che!” tih zilhna thu
déngkháwng tak mai a lo thleng hmiah mai!

Missionary-te hi ‘tluang taka rawngbàwl thu’ kohhranho
hnêna thawn reng tùr an ni em?
Chutichuan, in kawng chu thutaka hrengin, felna awmphaw

chu hain, remna Chanchin |ha inbuatsaihna chu in keah
bunin ding rawh u; chûng lo pawh chu rinna phaw la ula,

chumi chuan mi sual thal alh thei zawng zawng chu in timit
thei ang(Ephesi 6:14-16).

HMUHNAWM LEH NGAIHNAWM

Ngaihnawm leh hmuhnawm tih záwng thil
\henkhat i lo sawi teh ang. Kum 1946 lai vêlah khán Upa
Vanchuanga, Mission Veng, Aizawl chuan naupang sikul
kal tùr, an lehkhabu aka sikul pana an kal hnak hnak hi
hmuhnawm a ti. Ani hi Sikulpuia Zirtírtu a ni.

Rev. Rokhuma
Mission Vengthlang

Rev. Dr. Lalsawma
chuan Aizawla futbawl
(football) thiam tak tak
inkhèl aiin Tuikuk (Bru) nu
hovin futbawl an khèl chu
hmuhnawm a ti zâwk. Ani
hi Synod Mission Board
Ziaktu a ni.

North East Frontier
Agency (NEFA) rama Along
khuaah kum 1965 vêl laiah
khán Adi naupangten, ‘I
have decided to follow
Jesus, No turning back,’ tih
an sa chu keini nupa tán
hla mawi ropui a tling a,
Mizorama Kohhran zaipawl
thiam takin, ‘Haleluia
Chorus’ an sak ai mahin a
ngaihnawm.

Karbi Kristian \halaite
nèn Mai Arong khua, Kris-
tian la awm lohna khuaa

Pathian thu sawi tùra kan
kal paha ‘Haide ave, haide
ave Haide ave dak pirthe,
dak pirthe’ tih hla, Upa K.
Saibela te nèn kal paha kan
sak kha ngaihnawm ka ti
reh thei lo.

Ennawm/hmuh nuam
ka tih êm êm pakhat chu –
Karbi ringlo mite khawlaia
thu kan sawiin (a hmain
khaw hotu Gaonbura kan
díl hmasa a), chu Gaon-
bura, tar lampang tawh
deuh hi a sum buhdenna
lâksawn theih rawn
chhawmin kan bulah a lo
\hu vàng mai chu hmuh a
nuam ngei mai. Ani meuh
kan bula \hu ta chu
sumhmuna nuho buh déng
pawhin ngampa takin thu
sawi an ngaithla a.
Khawlaia vaivut leh ran êk

zíngah a ni nâ a, chu
khawlai chu pulpit ropui a
tling ve tho!

Synod Mission Board-
a missionary-te Aizawl
(training)-a inhmuh khâwm
\umin Synod Mission Board
Ziaktu Rev. V.L. Zaithanga
Bangla-ah zànah kan zai
khâwm a. ‘Lalpa beràmhote
chu him takin’ tih hla kan
sak ho \uma missionary zai
khâwmin ‘Haleluia, Lalpan
a hmu leh ta,’ tih kan sak
ho zet chu zai khâwm
azawnga nuam ber páwl a ni
– a telte tán chuan. Angelte
pawhin an awt hial ang!

Tlángah te Chanchin
|ha thlena, remna thu
tlngaupuia, thil \ha
Chanchin |ha thlena,
Chhandamna thu tlángau-
puia, Zion hnêna, “I Pathian
chu lalah a \hu,” titu ke chu
Lalpa Pathianin mawi a ti.

Thlarau Bo Zawngtute
(TBZ) missionary, Madhya
Pradesh-a hotu, Mizo chu
rampalailengah, hmun
fianrial lamah Hindu RSS-
ten an ûm a. An ûm pha
mai dáwn a. A chuanpui, a
ram mite lah chuan an hlau

êm êm mai a. Chu
missionary chuan a ûmtu-
ten an pawngsuala thih mai
hmabâk ni mai hian a inhre
tawh a. Chutih lai tak
chuan khua a lo dúr ta khup
khup mai a. |êk ring êm
êmin a lo tla a, a êng êm êm
mai a. Chu missionary nu/
nula tán chuan chu \êk tla
êng mawi tak chu a hmuh
theiha la mawi ber a ni.
Ruah a lo sùr tâk avàng
chuan amah ûmtute chuan
an tlansan ta.

Missionary Paton-a
chu Tanna thliarkára a
thawh laiin, chu rama
hringeiho chuan amah
tihhlum tumin a in an rawn
pan a. A huan pal an rawn
hâl a: chu mei chuan a in
chu kàng thleng mai thei a
nih laiin thlipui a lo thawk
thut a, mei chu a nam lêt a.
Chuta ruahpui vàn-àwn lo
súr chuan mei chu a nan
mit ta vek a. Hringeiho
chuan, ‘Jehova ruah súr a
ni,’ an ti a, an tlanchhe zo
ta. “Thlipui leh ruahpuian
min thukru a”.

Tláng \ihbaiawm, mite
hmuhsit, ‘luruh hmun’ an
tih, mi sual bera ngaihte

thing kraws-a an khen-
behna hmun, Kalvari tláng
chu Pastor Liangkhaia tán
chuan ‘Tláng mawi
Kalvari’, tláng dang zawng
zawng aia a ngainat a ni.
‘Hlimna tláng, hmun
thianghlim’ a ti hial a ni.

Karbi khaw pakhatah
mikhualin ka awm a. Ka zíng
thawhin pa pakhat,
hrenpereng chauh kaih hi
mi hmu duhin a lo lût a. ‘Mi
hlauhawm tak a ni em aw?’
ka tih rilrûk laiin ka hnêna
a thusawi chu, “Ka khuaah
Pathian thu han sawi
rawh,” a han ti chu ngaih-
thlâk a nuamin, saruak mai
mah ni se, a hmuhnawm
tlat! Amah chu lal
(Gaonbura) a ni a, a hming
pawh Sinot a ni ve tlat.

Odisha Kristian-te hla
sa ho, an thiam loh vànga a
key hrang hranga an han
zai ho chu thiam lo teh mah
se, an zínga thawk, Mizo
missionary, Nl. Jenny Zo-
dinpuii chuan amah leh vàn
mite tán chuan mawi a ti.

Kraws tuarna kha na
eng ang mah se, a tuarna
thua ‘A kin ta’ a tih dáwn

chiaha a tuar chhan,
suamhmang piangthar
hnêna vànram tiama a
hlawhtlinna a han hmuh
kha – Lal Isua leh vàn mite
tán a hmuhnawmin a
làwmawm àwm teh e.

Thlarau mitmenga Lal
Isua hmutu chuan ‘A
mawizia chu a \hen pawh
kan hre thei lo’ ti chungin
mawi zual deuh deuhvin an
hria a, a âw ngaihthlâk leh
amah hmuh chian deuh
deuh hi an duh ber a ni
zêl. ‘Luipui kama \iau
chhiar sen loh zât ang,
Ennawm mak tak ’  hi
ringtute chuan Lal Isuaah
an hmu mék zêl a ni.

Missionary tána
hmuhnawm leh ngaih-
nawm berte chu – Lalpa
Isua awmpuina thutiam te,
beràm bo lo haw leh
ringtute \awng\aipuina te
an ni.

Nang, eng nge
hmuhnawm leh ngaih-
nawm i tih?

Lal Isua tán i hmu-
hnawmin, i thâwm a ngaih-
nawm em?

RAMTHAR FEH
1.
1. Field hming : Barak Area
2. Khua : Mulchhora
3. Tlawh hun : Ni 28 May – 2 June, 2018
4. Tlawhtu:  Chanmari West Kohhran
5. Kal zât : 22
6. Tlawh chhan : Hnathawh
7. Hnathawh : Evangelist Quarters (22x22 ft) sak
8. Senso zât : ` 34,840.00
9. Làwmawm lam: Ni 28.5.18 (Thawh\anni) zing dár 6:30-
ah Pastor F. Lalchhuanmawia, Bialtu Pastor-in \awng\aiin
min thlah a. Tluang takin chhùn dár 12:00 vêlah kan
innghahna tùr Chhota Salnganga kan thleng a. Heta \ang
hian kan hnathawhna tùr, Mulchhora chu Km. 3 vêla hla a
ni. Kan thlen ni chawhnu lamah hian ban zawm leh a
remcháng ang ang te kan thawk a. A tûk a\angin zing a\anga
tlai ni tlâk thleng hna kan thawk \hìn a. Mulchhora hi kan
thim haw ziah \hin.  Thingzai awm sa a lo tlèm a, khaw
danga mi ngaihtuah chawp a ngaih avàngin duh angin kan
zo fel fai thei ta lo. A chung rangva kan chih zo va, char
bang, bang thlang leh skirting kan bel zo bawk. Mulchhora
hi Bru khua niin, chhúngkaw 14 an awm a, chhúngkaw
khat chiah Kristian (UPC, Mizoram) an awm.
10. Report \ûl dang: Kan hnathawhna hmunahhian Silchar
Bial Evangelist pasarihte nèn Mess kan inzawm a, a
hlimawm khawp mai. Hna kan thawh \an ni hian Pastor
Lalmuanawma, Silchar Bialtu chuan Salnganga South Biak
Inah ringthar chhúngkaw khat, member panga baptisma a
chantír. An Hindu chhinchhiahnate leh banga an pathian
lem intárte pawh an paih nghâl vek a ni. Ringthar
chhúngkuate hi khawsak harsa ve tak an ni a. Kan Kohhran
nuho jumble sale leh mi \hahnemngaiten an thawh khâwm
thawmhnaw \hahnem tak leh pheikhawk kan pe a. Hei
bâkah hian an in chhe tawh tak khuh hulna tùrin silpaulin
leh sumfai ` 500/- kan pe bawk. Hna kan thawh chhúng
zawnga \hahnem ngai tak leh taima taka min buaipuia min
vil rengtu thawktute leh an chhúngte chungah kan lâwm
hle a ni.

Chhawntluanga, Ramthar Ziaktu

2.
1. Field hming : Barak Area
2. Khua : Baruatilla
3. Tlawh hun : Ni 23 – 26 Oct., 2018
4. Tlawhtu : Selesih Kohhran
5. Kal zât : Mipa – 10; Hmeichhia - 3
6. Tlawh chhan : Hnathawh
7. Hnathawh : Sikul building sak
8. Senso zât : ` 30,680.00
9. Làwmawm lam: Ramthar Committee Chairman, Upa F.
Zakhuman \awng\aina a hman zawhin, ama hovin ni
23.10.2018 zíng dár 6:00-a Pick Up-in kan chhuak a.
Pathian hruainain tluang takin Kahrawt kan thleng a. Hetah
hian Baruatilla-a kan thawktu Pu Tlanan min lo hmuak a,
ani kaihhruainain tlai dár 5:00-ah Baruatilla chu kan thleng
a ni. Kan kohhran sikul, Gelead English Medium School
(GEMS) Headmaster leh a thawhpuiten zanriah tui tak min
lo buatsaihsak a, kan lâwm hle a ni. Kan thlen zàn hian
thawktute nèn hma lâk dàn tùr leh hna thawh dàn tùr te
sawiin kan inkawm ho a ni.
10. Report \ûl dang: GEMS building thar hi a chung rangva
chih tùr a nih avàngin kan thlen zàn a\angin chokut tùr te
siamin hna hi kan \an nghâl a ni. A tûk zing a\angin hna
kan chhunzawm leh a. Thawktute nèn \ang tlángin ni 25-
ah inchhun zawng zawngte kan hlang fel a, a tûk zing
a\angin rangva kan chih \an a, tlai dár 6:00 vêlah kan zo fel
thei a ni. Thawktute inpêkna a fakawmin an chhuanawm
tak zet a ni. Hemi zànah hian thawktute nèn Pathian fakin
kan zai ho va, kan hlimin kan kham lo tláng hle a ni. Ni 27
zíngah Baruatilla kan chhuahsan a, Pathian hruaina leh
awmpuinain tluang takin tlai dár 5:00 vêlah Selesih kan
thleng leh a ni. He kan Work Camp chhúng zawnga kohhran
leh mi mal, min \awng\aipuitute zawng zawng hnênah
làwmthu kan sawi a ni. Kawng engkima min hruaitu kan
Pathian hnênah làwmthu kan sawi mawlh mawlh a ni.

 H. Lalngaihawma, Ramthar Ziaktu
3.
1. Field hming : Barak Area
2. Khua : Winchester Boarding School
3. Tlawh hun : Ni 30 Oct. - 1 Nov., 2018

4. Tlawhtu : Ramhlun N Kohhran Pavalai Pawl
5. Kal zât : Mipa – 27
6. Tlawh chhan : Hnathawh
7. Hnathawh : Kuhva hmun sàm
8. Senso zât : ` 54,060.00
9. Làwmawm lam: Work Camp kan kal dáwn lai vêl hian
khua a chhiat nasat êm avàngin rilru a mangangin, kan
buai hle mai a. Pathian thiltihtheihna hmachhuanin khaw
\ha kan díl a. Khaw nuam lo chunga kan feh chhuak chu
kan hnathawh chhúng zawngin harsatna tâwk miah lovin
Pathianin min kaihruai a. Kan hnathawh tùr te tluang taka
kan thawk zo thei ta mai hi kan lâwm hle a ni. Headmaster
Pu Lalrinawma leh thawktuten phûr taka min lo
dawnsawnaah leh min lo buaipuinaah làwmthu kan sawi
mawlh mawlh bawk a ni. Kan haw dáwn zànah member-te
in\henin Tlangpui Kohhran leh Kahrawt Kohhranah kan
inkhâwm a ni.
10. Report \ûl dang: A tàwp berah chuan kan hun hman
chhúng rei lo hle mah se rin tlâk Pathian leh innghahna
tlâk Pathian a nihzia chiang takin min hmuhtírtu kan
Pathian chungah làwmthu kan sawi báng thei lo.

R. Vanlal\ana, Kohhran Pavalai Pawl Ziaktu
4.
1. Field hming : Home Mission South
2. Khua : Putlungasih
3. Tlawh hun : Ni 1 – 4 Nov., 2018
4. Tlawhtu : Mualpheng Kohhran
5. Kal zât : Mipa – 9; Hmeichhia - 2
6. Tlawh chhan : Hnathawh
7. Hnathawh : Lung rem
8. Senso zât : ` 40,000.00
9. Làwmawm lam: Ni 1 (Ningani) zing dár 5:30-ah Pi
Lal\haêngin \awng\aiin min thlah a. Pathian hruainain
Putlungasih hi zàn 7:30-ah tluang takin kan thleng a ni.
Thawktute leh kohhran committee ten min lo hmuak a,
chawhlui min lo buatsaihsak a. Kan chàm chhúng zawng
hian thawktute leh kohhranhote duhsakna kan dawng a,
Bial kohhran pahnih – Pangtlang leh Kauchhuah te min
tlawhpuiin, thu sawina hunte min pe a. Pathian Biak
Inkhâwm leh Pathian faka zai a nuam hle. Thawktute min
ngaihsaknaah làwmthu kan sawi a ni.

10. Report \ûl dang: Thawktute inpêkna a ropui kan ti a.
Kan chàm chhúng hian Synod Compound bula tlang
pakhatah Bethel hmun kan siam a, kraws kan phun bawk
a ni. A mi chêngte hi Bru leh Chakma an ni tlángpui. A
kalten tisa leh thlarauvah hlâwk kan inti hle. Kohhranhoten
i  \awng\aipui zêl ang u.

K.C. Vanlalhruaia, Ramthar Ziaktu
5.
1. Field hming : Tripura Mission Field
2. Khua : Ambassa Pastor Bial
3. Tlawh hun : Ni 1- 4 Nov., 2018
4. Tlawhtu : Chanmari Kohhran Hmeichhia
5. Kal zât : Mipa - 1; Hmeichhia - 19
6. Tlawh chhan : Thawktute a hmuna tlawh
7. Senso zât : ` 1,23,450.00
10. Làwmawm lam: Ni 2 (Zirtawpni) zíng dár 6:00-ah kan
hruaitu Rev. Lianhmingthanga Sailo, Bialtu Pastor hovin
kan chhuak a. Zàn dár 7:18-ah Ambassa kan thleng.
Pastor quarters-ah Pastor Lalhruaitluanga leh thawktuten
min lo hmuak a, thawktute quarters-ah sem darhin min lo
thleng hlawm a. Ni 3.11.18 zíngah Agartala-ah Field
Headquarters office tlawh tùrin kan kal a. Kohhran
Hmeichhiaten tûk\huan tui tak min lo siamsak. Rev.
Lalengzika, FS-in Tripura Synod hmun tharte min fanpui
a; nakín lawka Synod puitlinga hlankai mai tùr a hmunhma
leh in sak bul \an lai te kan hmu thei hi làwmawm kan ti
hle a ni. Inrinni zàn a\angin hmun hnihah in\henin Bial
chhúng kohhrante kan tlawh a, thu sawina hunte min kian
a. Pathianniah Ambassa Kohhranah a huhovin kan
inkhâwm a. Kan Pastor, Rev. Lianhmingthanga Sailo-in thu
a sawi a, nuam kan ti hle. Inkhâwm apiangin thlarau boruak
a \ha a, tisa leh thlarau lamah kan hlâwk êm êm a ni.
11. Report \ûl dang: Kan inghahna, Ambassa Kohhran
chu a kárleh lawkah Synod Inkhâwmpui thleng tùr an ni
a. A \ûl \ûla hman atán ` 30,000.00 kan pe a. Bial kohhran
kan tlawhte, hêng - Tankypara, Lalchhora I, Mendi,
Tuisakator leh Tuisakran ten hlim taka Krismas an lo hman
ve nán \anpuina kan hlan bawk. Lalpan kan zin kawng
zawng zawngah him takin min hruai a, kan lâwm hle a ni.

Vanlalduhi, Kohhran Hmeichhe Ziaktu

6.
1. Field hming : Tripura Mission Field.
2. Khua : Singirbil, Morachhora, Khakchang

Para leh Donbilash
3. Tlawh hun : Ni 5 - 8 Nov, 2018
4. Tlawhtu : Kawrtethawveng Kohhran Ramthar

committee & Kohhran Pavalai Pawl
5. Kal zat : Mipa – 12; Hmeichhia - 8
6. Tlawh chhan : Hnathawh leh thilpêk hlan
7. Hnathawh : Donbilash Biak In sak (30'×15')
9. Senso zat : Ramthar committee ` 17,390.00

Pavalai ` 35,596/- Total ` 52,986/-
10. Làwmawm lam: Ni 5 (Thawh\anni) zíng dár 9:30-ah SS
hall kawtah Bialtu Pastor, Pastor K. Lalduhawman
\awng\aiin min thlah a. Tlai lam dár 4:00-ah Tuingoi Bial
Pastor, Pastor Zoremliana Pachuau hnênah kan in-report
a. Thingpui kan in zawhah Pastor a \awng\ai a, kan
innghahna tùr hmun, Singirbil thawktu quarters chu tluang
takin tlai dár 4:30 vêlah kan thleng. Singirbil hmunah hian
kan kohhran mi, missionary nula Lalrinsiami (Noi) leh
kohhran member-ten min lo dawngsawng a, zanriah tùrte
min lo buatsaih sak a, kan hahdam huai huai mai. Kan
thilpêk dawngtute lâwm hmél hmuh a nuamin, rilru a hneh
khawp mai.
11. Report \ûl dang: Furniture kan pêkte hi mi
\hahnemngaiten a hmanrua an thawh khâwm a ni a:
ramthar committee-in Lectern pahnih leh Dawhkan pakhat
siam a ni a, Pavalai ten Morachhora Biak In \hutthleng tùr
10 an siam sa an kensak a ni. Zíng kár leh zànah hun serh
hmang zêlin kan hlan a. Donbilash kohhran hi Pavalaiin
sum fai ‘ 4,000 leh Ramthar committee-in ‘ 1,000 kan hlan
a ni. Tuingoi Pastor bial chhúnga chêng tam berte hi
Bengali leh Debbarma an ni a. An chhiar tlan theih tùr
Bengali Bible bu 600 kan ken chu \ha an tih anga an sem
darh tùrin Singirbil-a thawktu nula Lalrinsiami kutah
\awng\aina nèn kan hlan a ni. Tripura field-a thawktute
hian an thawk rîm hle a, chuti chung chuan hna thawh tùr
a la tam hle mai. Kohhran member tlém tê tê an nih avàngin
tha thawh ngai chi-ah puih an mamawh tak zet a ni.

Lalrinsanga, Ramthar ziaktu

7.
1. Field hming : Barak Area
2. Khua : Jugichhora
3. Tlawh hun : Ni 5 – 9 Nov., 2018
4. Tlawhtu : Thenzawl Dinthar Kohhran
5. Kal zât : Mipa – 10; Hmeichhia - 3
6. Tlawh chhan : Hnathawh
7. Hnathawh : Biak In (50x24 ft) chung chih
8. Senso zât : ̀  66,990.00
9. Làwmawm lam: Ni 5 (Thaw\anni) zing dár 5:30-ah Upa
R. Hmangaihzuala, Kohhran Chairman-in Biak In tlángah
\awng\aiin min thlah a. Kohhran Ziaktu, Upa Lianghinglova
hovin kan tum ram panin kan chhuak a. Kanhmunah
Manikbond-a thawktu (Pi Thangchhingpuii) pasal, Pu C.
Malsawman min lo hmuak a. Ani ho hian Damcherra
(Tripura)-ah kal kualin, chuta \ang chuan Assam-ah lût
lehin Manikbond chu tluang takin kan thleng a. Pi
Thangchhingpuiin thingpui tui tak min lo lumsak a.
Thingpui in zawhah Manikbond Bial Pastor, Rev.
Vanlalliana Sonset-in \awng\aiin min thlah a, kan zin kawng
kan chhunzawm a. Tluang taka kalin Jugichhora chu zàn
dár 9:30-ah kan thleng ta a ni. Missionary – Pu
Zingengmawia te chhúngkua leh Nl. Mazuali (Nurse) ten
zanriah min lo siamsak bawk a, an chungah kan lâwm tak
zet a ni.
10. Report \ûl dang: Ni 6 zíng kár a\angin Biak In inchhunte
siamin, hemi vêk hian kan hláng fel a. A tûkah chúmte
vuahin a chung kan chih \an nghâl a, ni 8 (Ningani) chuan
tluang takin kan chih zo thei a ni. Helaia Kohhran mite leh
thawktute inlungrualna leh an inpêkna te kan hmuhin
thlamuanthlâk kan ti a, fakawm kan ti tak zet a ni. Ramthar
feh chhuah senso hi Ramthar Committee-in a tum vek a
ni. Kan chàm chhúng zawnga thawktute min lo dawnsawnna
leh min buaipuina zawng zawngah te kan lâwm hle a; min
hruaitu Pathian chungah làwmthu kan sawi a ni.

C. Laldingngheta, Ramthar Ziaktu

8.
1. Field hming : Arunachal North Mission Field
2. Khua : Kaying
3. Tlawh hun : Ni 6 – 12 Nov., 2018
4. Tlawhtu : Tlangnuam South Ramthar Comt.
5. Kal zât : Mipa – 27; Hmeichhia - 4
6. Tlawh chhan : Hnathawh
7. Hnathawh : Kaying-a Missionary quarters sak
8. Senso zât : ` 1,65,200.00
9. Làwmawm lam: Tlangnuam South Kohhran Ramthar
Committee, Kohhran Pavalai Pawl leh Riangtlei Kohhran
a\angin mi paruk \ang kawpin Work Camp nei tùrin ni
6.11.2018 khán Aizawl kan chhuahsan a. Kalkawngah
Pathian vènna leh hruainain City Bus, Rel, Ferry leh Sumo
te hmangin ni hnih lai kan thang hnuah Kaying chu tluang
takin kan thleng a. Kan kal chhan ber, missionary quarters
sak hna chu ni li chhúng kan thawk a. Duhthusàm zânin
sa zo hman lo mah ila, kan sa pum hman hi kan lâwm hle
mai. Thawktu lo awm sa leh kohhran miten min lo
dawngsawng \ha a, a làwmawm kan ti hle.

Work Camp kan neihnaa Kohhran hian vawk sum
nga lai min talhin kohhran pum puiin min thlah a. Kan
chàm chhúngin Kohhran Pathian Biak Inkhâwmah hun min
pe ziah a ni. A \ûl apianga an lo hman atán ` 5,000.00 kan
hnutchhiah ve thei a ni. A kawng hi a hlat tham avàngin ei
leh inah te kan harsat hlauvin Silapathar Mission
Compound leh Jonai Mission Compound-a thawktuten
riahna nuam takah min thlentírin ei tùr tui tak tak min
ngaihtuahsak \hìn a. Inner Line Permit (ILP) min lo siamsak
vek a ni. Kan hawn kawngah Field Secretary, Rev.
Lalhmuchhuaka leh thawktute hovin tûk\huan min lo
buatsaihsak bawk. Kan Team hi Kohhran Upa pahnih
bâkah kum 65 chung lam mi pali laiin min ho thei a ni.
Harsatna lian tham tâwk lovin Tlangnuam South kan thleng
leh thei a, Pathian hnênah làwmthu kan sawi a ni.
10. Report \ûl dang: Arunachal sawrkar hian ni danga an
tih ngai loh, ILP a phût tâk avàngin kal leh tùrten kal hmaa
tihfel \hîn ni se. Tin, Arunachal North lam hian tlawhtu an
hmu khát viau a ni.

C. Laldingngheta, Ramthar Ziaktu

155. ITI Veng Kohhran  5 - Nov 40,000
Siliguri Field - Kholachandfapri P/S Biak In sak nán

156. Dawrpui Kohhran Ramthar Comt. 5 - Nov 62,710
Nepal - Bharatpur Bial Camping/Crusade nán

157. C. Zonunsangi, Ramthar Veng 5 - Nov 3,00,000
Arunachal - Santipur, Madhuripathar Biak In sak nán

158. Ramhlun Vengthlang Kohhran 5 - Nov  50,000
Karbi Anglong - Dongkamukam Bial, Chengbong Biak In sak nán

159. Ramhlun Vengchung Koh. Hmeichhia 7 - Nov 30,000
Barak Area - Jiribam Bial, Khakhonou Compond fencing nán

160. Chaltlang Lily Veng Kohhran 8 - Nov 80,000
Karbi Anglong - Rongchengrum Biak In hmun lei nán

161. Luangmual West Kohhran 8 - Nov 20,000
HM ‘S’ - Buknuam School P.A. Set lei nán

162. Luangmual West Kohhran 8 - Nov 10,000
Lucknow - Lucknow South Biala Harmonium lei nán

163. Bethlehem Veng Kohhran 8 - Nov 80,000
Nepal - Katari Bial Tlangram Crusade nán

164. Sihphir Kohhran RT Comt. 9 - Nov      30,000
Mission Field-a a \ùlna hmun apianga hman atán

165. Ramhlun Venglai Kohhran 9 - Nov 100,000
Siliguri - Hatiadanga Bial Kholachandfapri Biak In sak nán

166. Khatla South Vengthar Kohhran 9 - Nov      50,000
Tripura - Kalachhora Bial Lama Kaham Biak In sak nán

167. C. Roparliani, Mission Veng 9 - Nov 43,100
Mission Field-a a \ùlna hmun apianga hman atán

168. Ramhlun East Kohhran 12 - Nov 20,000
Siliguri - Kholachandfapri P/S Biak In sak nán

169. Ramhlun East Kohhran 12 - Nov 40,000
HM ‘N’ - Rajiv Nagar SS Hall sak nán

170. Hlimen Kohhran Hmeichhia Hani Group 13 - Nov 5,000
Nepal - K. Lalrawngbawli thawhna Kohhran Sound box lei nán

171. Khatla East Kohhran 13 - Nov 150,000
Arunachal ‘W’ - Lamajan Koh Biak In sak nán

KUM 2018 CHHÛNGA RAMTHAR THILPÊK PETUTE
(Chhunzawmna)

171. Khatla East Kohhran 13 - Nov 100,000
HM ‘S’ - Saibawh Kohhran SS Hall Maicham, etc. atán

172. Chanmari West Branch K|P 15 - Nov 20,000
Arunachal ‘N’ - Damda Debuk Biak In kawng siam nán

172. Chanmari West Branch K|P 15 - Nov 20,000
Kolkata - Banka Mission Comp.  tui lak nán

173. Zemabawk North 16 - Nov 20,000
HM ‘N’ - Belkhai Biak In wiring nán

174. Leithum Kohhran 19 - Nov 5,000
CLH Thangi thawhna, Kamranga Kohhran Krismas hman nán

174. Leithum Kohhran 19 - Nov 5,000
Lalrinkungi thawhna Pecharthal Kohhran Krismas hman nán

175. Lalremmawii, Chaltlang 20 - Nov 5,000
Karbi Anglong - Dungkalangso Longnit Borjan Bial Krismas hman nán

176.  Model Veng Kohhran 22 - Nov 100,000
Karbi Anglong - Hamren Biak In sak nán

177.  Model Veng Kohhran 22 - Nov 20,000
Lucknow - Rev. Vanlal\ana awmna Biak In sak nán

176.  Model Veng Kohhran 22 - Nov 20,000
Tripura - Darchawi Biak In sak \anpui nán

177.  Hunthar Veng Kohhran Hmeichhia 22 - Nov 100,000
Arunachal ‘W’ - Sombom Biak In sak nán

178. Armed Veng Pastor Bial KTP 29 - Nov 40,000
Barak Area - Jiribam Bial Mongbung Biak In sak nán

179. Phullen Vengthar Kohhran 30 - Nov 20,000
Mission Field-a a \ùlna hmun apianga hman atán

180. Khatla East Kohhran Hmeichhia 3 - Dec 50,000
Arunachal W - Bomdila Bial, Saddel Bial In Pulpit leh Maicham atán

181. Keifang Vengthar Ramthar Committee 3 - Dec 10,000
Mission Field-a a \ùlna hmun apianga hman atán

182. New Capital Complex Koh. Ramthar Comt. 4 - Dec 30,000
Arunachal ‘N’ - Aalo Bial, Yaki Tato Biak In App Road Step siam nán

183. Champhai Vengthlang Koh. Ramthar Comt. 4 - Dec 20,000
Jharkhand - Asna, Dumka Biak In chhuat siam nán

184. Khawzawl Vengthar Koh. Hmeichhia 10 - Dec 6,500
Delhi - Delhi Field \anpui nán

185.  Tuikhuahtlang Kohhran 11 - Dec 50,000
Barak Area - Udharbond Christmas Festival atán

186. Tuikhuahtlang Kohhran 11 - Dec 50,000
Barak Area - Kalain Bial, Noi Mel Biak In sak nán

187. Electric Veng Kohhran, Aizawl 13 - Dec 40,000
Lucknow - Tameri Biak In ceiling siam nán

188. Ramhlun North Kohhran 20 - Dec 90,000
Siliguri - Kolachanfapri Biak In sak nán

189. Kawnpui Venglai Kohhran 6 - Dec 10,000
Mission Field-a a \ùlna hmun apianga hman atán

190. Thenzawl Vengthlang Kohhran 6 - Dec 20,630
Arunachal W - Ganga and Vivek Vichal Biak In sak nán

191. Ramhlun Kohhran 14 - Dec 150,000
Barak Area - Ramchandi Biak in sak nán

1. Ramhlun Kohhran 600 36,000
2. Bawngkawn Kohhran 400 24,000
3. Chanmari West Kohhran 386 23,160
4. Mission Vengthlang Kohhran 337 20,220
5. Chanmari  Kohhran 296 17,760
6. Kanan Kohhran, Aizawl 293 17,580
7. Tuikhuahtlang, Kohhran 278 16,680
8. Mission Veng Kohhran 268 16,080
9. Chanmari West Hmarveng kohhran 233 13,980
10. Dawrpui Vengthar 206 12,360
11. Lily Veng Kohhran 161 9,660
12. New Capital Complex, Aizawl 160 9,600
13. Venghlui Kohhran 140 8400
14. Pu RL. Chhanzova, Vaivakawn 8,000
15. Khatla East Kohhran 127 7,620
16. Kulikawn Kohhran 125 7,500
17. Armed Veng South Kohhran 120 7,200
18. Ramhlun Venglai Kohhran 120 7,200
19. Saron Veng Kohhran 120 7,200
20. Hunthar Kohhran 111 6,660
21. Dawrpui Kohhran 105 6,300
22. Khatla South Kohhran 100 6,000

[A va ropui \hìn êm! Thilpêk petute zawng zawng Lalpan a lêt tam takin tisa
leh thlarauvah malsàwmin hruai zêl rawh se.]

KUM 2018 CHHÚNGA MISSIONARY-TE TÁNA RAMTHAR LAKSAKTUTE
S/N PETU BU ZÂT AMOUNT

23. Venghnuai Kohhran 100 6,000
24. Durtlang Kohhran 100 6,000
25. Model Kohhran, Aizawl 89 5,340
26. Tlangnuam Kohhran 70 4,200
27. Laipuitlang Kohhran 70 4,200
28. Aizawl Kohhran 69 4,140
29. Ramhlun Vengthlang Kohhran 61 3,660
30. Dinthar Vengthlang Kohhran, Aizawl 60 3,600
31. Vaivakawn Vengthlang Kohhran 60 3,600
32. Lungdai Hmar Veng 60 3,600
33. Sihphir Vengthar Kohhran 53 3,180
34. New Serchhip Kohhran 50 3,000
35. Tuikual North Kohhran 50 3,000
36. Tlungvel Field Veng Kohhran 60 3000
37. Bungkawn Kohhran 46 2,760
38. Pu Liansailova, Tuikual 45 2,700
39. I.T.I  Kohhran, Aizawl 44 2,640
40. Bethlehem North Kohhran 43 2,580
41. Thingsulthliah Kohhran 40 2,400
42. Zonuam Kohhran 40 2,400
43. Thangliana, Durtlang North 40 2,400
44. Thingdawl Hmar Veng Kohhran 40 2,400
45. Thakthing Kohhran 40 2,400
46. Keifang Mel Veng Kohhran 35 2,100
47. Vanlalnghenga, Electric Aizawl 35 2,100
48. Champhai Bethel Kohhran 30 1,800
49. Champhai Vengthlang Kohhran 30 1,800
50. Bairabi South Kohhran 30 1,800
51. Maubawk Kohhran 25 1,500
52. Zemabawk, Kohhran 25 1,500
53. Pu Lal Thansanga, Zarkawt 25 1,500
54. Serkhan Kohhran 25 1,500
55. Melriat Ramthar Committee 20 1,200
56. Saitual Chhimveng Kohhran 20 1,200
57. Kawrthah South Kohhran 20 1,200
58. Khawhai North Kohhran 20 1,200
59. Champhai V T Kohhran Hmeichhia 20 1,200
60. Zohmun Pastor Bial 20 1,200
61. Ratu Kohhran 20 1,200
62. Darlung Bial Kohhran Hmeichhia 20 1,200
63. Ramhlun Sport Complex 15 900
64. Sumsuih Bial Kohhran Hmeichhia 15 900
65. Luangmual Kohhran 10 600
66. Vairengte Hmar Veng Kohhran 10 600

67. Pu Lalrimawia Rivung, |huampui 10 600
68. Keifang Mel Veng Pavalai Pawl 10 600
69. Leitan Ramthar Kohhran 10 600
70. Pu K.Lalremruata, Luangmual Vengthlang 10 600
71. Bungtlang Bazar Venghlun kohhran 10 600
72. Pu R.Rosiama, Electric Veng, Aizawl 10 600
73. Sihphir Vengthar Kohhran Hmeichhia 10 600
74. Maubawk Sikul Veng Kohhran Hmeichhia 10 600
75. Pu Lalchungnunga, Maubawk Sikul Veng 10 600
76. Baktawng Venglai Kohhran Hmeichhia 10 600
77. Pu Ngurnunsanga Sailo, W. Phaileng 10 600
78. Bairabi Kohhran Hmeichhia 10 600
79. Khanpui West Pavalai Pawl 10 600
80. Pu F.Lalrinawma, Tlangnuam South 10 600
81. Pu B.Zoliana, Champhai Kahrawt 9 540
82. Maubawk West Kohhran 6 360
83. Pu Lalsawmliana, Khawrihnim 5 300
84. Pi Laldangliani, Laipuitlang 5 300
85. Ramhlun Venglai Kohhran 5 300
86. Pi B.Lalmuanpuii, E.Lungdar 5 300
87. Khawruhlian Venglai Kohhran 5 300
88. Aizawl Venglai Kohhran 4 240
89. Pu August Lawmsangkima, I.T.I 4 240
90. Upa.J.Lalmawia Sailo, Khawzawl Kawnzar 3 180
91. Pi Hmingliani, Champhai Kahrawt 2 120
92. Pu C. Rotluanga, Phulpui 2 120
93. Pi Thanzuali, Electric Aizawl 2 120
94. Pi Vanlalrovi, Zarkawt 1 60
95. Pi Sangliani, Ramhlun North 1 60
96. Pi R.D. Vanengmawii, Ramhlun North 1 60
97. Pi RD. Thangpuii, Ramhlun North 1 60
98. Pi Sairothangi, Ramhlun North 1 60
99. Pi F. Lalremruati, Ramhlun North 1 60
100. Pu James Lalhmingliana, Ramhlun North 1 60
101. Pu Aldrin Lalbiakngheta, Ramhlun North 1 60
102. E. Lungdar Venghlun Kohhran 1 60
103. Pu Vanlalropuibera, Republic Aizawl 1 60
104. Pu H. Lalmalsawma, Maubawk Sikul Veng 1 60
105. Pu Lalnunsanga, W. Phaileng 1 60
106. Pu Michael Smith, London £100
[Missionary-te tama ‘RAMTHAR’ lâksaka, kan Chanchinbu tàwp lova a kal
zêl theih nána thilpêk hlu tak petute Lalpan malsàwm rawh se. A chhut
man a lo san chhoh zêl avànga sum indaih lohna su kiangtu, Ramthar
Chanchinbu tána mi inpete chungah kan va lâwm êm! - Editor]

